
Idikinautan John Kaaritan

Di'oraz kaarita daua'o

Apostle John saadan di'ora'a kaarita choochi
zowaunaa Gaius ati'o. Pakaaritan ida'a, John
kowaadan kaiman panyukunuu Gaius kaudinan

dau'an. Ukonaukii-kidanuzu ukaminka'utan idi
ba'orainao mishidainao. John kakinaowan Gaius,

Diotrephes ai. Mazan Demetrius dau'an, kaiman
pa'an uparadan.
Kaarita buutinpan kida

Kaarita sakadin-kinaa 1

Gaius konaukii-kida-kao 2-8

Diotrephes sha'apatanii daua'o 9-10

Demetrius sha'apatanii daua'o 11-12

Kaarita katokon-tinan 13-15

1 f)garu, choochi zowaunaa, Osaadan di'ora'a
kaarita pu'ati, Opaonaru Gaius, mishi'oraz
Omarainpan.

2 Opaonaru, Otoriinpan Tominkaru ati marii
kizi punanaa mashaapan ziwu, na'iki ipai
kizi aimaakan sha'apan kaiman pu'ati, na'apa
pumashaapan kawan kaiman pudoronaa i.

3 Tuukii Okonauklan Oabatan 1di wa'inawuzunao
kakuwaapan wa'ati, ~pumashaapan dau'u

Tominkaru kakinaori kawana'ati. Na'iki Qabata
kapam karikaonanu'o pumashaapan mishi'o

kuwai kawana'ati.

4 Tuukii manawun Okonaukian Oabatan dono
0dainao kawanuinao Otaapan” mashaapan mishi'o

kuwai kawana'ati. o _
5 Aizii Okia'azon pu'ati Opaonaru, kaimana'o

kaudin-kizai wuru'u pusha'apaapaniaz
Tominkaru ati, pukaminka'uapanuz morowau-
tapa'o wa'inawuzunao, kowaadapainaouz
kaimana'o  kuwali. Pumaaitapauzokan

pu'u padamata ba'orainao, mazan upu'u
pukaminka'utan idyaun.

6 Tkowaada'a naa da'ainao mishidainao ati'i,
na'apam pukamarainapanun, pusha'apata
kaiman kida'o aimaakan 1'ati. Na'apa pa'i
pukaminka'uta Idyaun kaiman Kkizi idobatan
pakaudin-kizi dau'ati. Kaimana'o Tominkaru
ati wuru'u na'apa'oraz pusha'apaapan.

7 Tkaudinan idi'o Jesus Christ ati wuru'u
ikakuwaapatinanuz na'iki 1ichi'ikapanuz, na'iki
aonaa 1Ipishaan, 00 Tzaamatan aimaakan
mamishida-kainao ai.

Ukau'an waunaou'o nii wuru'u
kaminka'uta'oraz idyaun, na'apa'o ida'ana'o nii
wakaudinan ituma, ba'orainao abata kizi mishi'o
kuwai.

9 Odyuudani'i naa Okaaritan na'iti mishidainao
ati na'apa'o daua'o, mazan Diotrephes, aonaa
uabata'azon waparadan. Usha'apanum
kau'an karikaonan uaipan pakazowautapan
mishidainao pa'ida'a karikaonan.

10 Qkaawan dono unao di'iti, Okowaadan nii
kanom usha'apaapanii, na'apam umariidinan
tuukii wadau'u. Aonaa SO0 uruu mani

* . . ~ 1. -
1:4 ddainao kawanuinao Otaapan: 0kakinaotauzoniinao

karikaonan usha'apaapan, mazan aonaa
kapam udapaapa'azon wa'inawuzunao, wuru'u
mako'anpainaouz na'tki kowaadapainaouz

kaimana'o kuwai. Na'iki umashaata mishidainao
dapaapa'azon 1dyaun Aizii 1dapaapan an

idyaun, aona'o ni'i naa utaapadan Ibaokopatinan
baokoinao mishidainao tuma.

11 Opaonaru, mana'a putamakapa'ana'a
pidannao sha'apatainaouz oia'o aimaakan,
mazan putamakapa pa'an sha'apatainaouz
kaimana'o aimaakan. Pidan sha'apata'oraz
kaimana'o aimaakan, uruu Tominkaru pidanan.
Mazan pidan sha'apaapa'oraz oia'o, uruu aonaa
uaitapauzon Tominkaru.

12 Aizii ipai mishidainao, aitapainaouz
Demetrius, ikian udau'an kaimana'o pidan uruu.
Umashaapa mishi'o kuwai kawana'ati, ukau'an
na'apa'o kainaabata kaimana'o pidan wuru'u
uruuz. Aizii waunao, “kaimana'o uruu,” Kkii
wakian udau'an kapam, na'iki unao, uaitapa
mishi'o wuru'u waparadanuz na'apan dono
wakian pidan dau'ati.

13Kaina'a dob.ata zilaimaakan Okowaada'azoonii
padamata pu'ati, mazan aonaa daipan dkakuwaapan

kaarlta ida'an karikaonan.
Oalpan nii Omorowautan kadiman zoobaba
pu'idi'iti, 6parada kizi pa'an pu'ati.

15 Marii kizi pa'i Tominkaru taapan
punyukunuu kaiman. Wamin-mishidannao
da'ainaou'u, 1Idyuudan paparadan pu'idi'iti.
Wadyuudan  waparadan  ipali  na'iainao
mishidannao ati.

